
Vakamacala ni cakacaka tale ena PALM 
(Pacific Australia Labour Mobility scheme) 
 

E kauwaitaka na matanitu o Ostrelia nodra tikovinaka kei na tikobulabula na veiqaravi ena PALM. 
Keitou vinakata mo yalovakacegu, tokoni qai sega ni wasei. 

Keitou kila ni so na gauna ena cegu nomu cakacaka ena PALM, sega ni bale vei iko. Ke o biuta 

nomu cakacaka ena PALM qai lewā mo tiko ga e Ostrelia, qori e vakatokai me mudu na cakacaka 

(disengagement).   

 

Keitou kila ni so na liga ni cakacaka era biu cakacaka, sega ni bale vei ira, keitou mani sagā me 

dolavi tale na katuba mera cakacaka tale ena PALM. Na cakacaka tale qo e vakatokai me ‘re-

engagement’. 

 

Veitokoni kei na veitaqomaki ena PALM  

Nio lewe ni PALM, e nomu kina na kena veitokoni kei na veitaqomaki, wili kina: 

• na dodonu vakacakacaka kece e nodra na lewei Ostrelia, wili kina na isau kei na kena lawa 

(conditions). 

• veimaroroi kei na veitokoni ni tikovinaka, wili kina na sala me rawa kina na icili vinaka. 

• sala matata eso me rawa kina na veivuke kei na vakaraitaki kudru ke dua na leqa mai 

valenicakacaka. 

 

Veitokoni ni sa mudu na cakacaka 

Na Tabana ni Veivakacakacakataki (Department of Employment and Workplace Relations) e tiko 

na kena matatimi e qaravi ira vakatabakidua na sa mudu nodra cakacaka ena PALM. Eratou: 

• dikeva nodra kerekere na via cakacaka tale ena PALM 

• veitalanoa kei ira me matata kina nodra kisi  

• veitokoni ena vaqara cakacaka vou, qai vakamacala baleta na veitokoni eso ni suka i 

vanua. 

 

Na kerekere kece e dikevi vakamatailalai baleti koya e kerekere. E sega ni vakaiotaki na kerekere 

kece. 

 

Nomu cakacaka tale ena PALM 

Ena vaqaqai nomu kerekere mo cakacaka tale kevaka o: 

• sa sega tale ni cakacaka ena imatai ni vanua o a cakacaka kina ena PALM, ia o sa kerekere 

mo cakacaka tale ena PALM 

• tiko nomu visa 403, qai vo kina e vula ono se sivia 

• tiko na vu ni nomu biu cakacaka keitou okata me vuna vinaka 

• sega ni veilewaitaki tiko ena basulawa. 

Ni sega ni tokoni na cakacaka tale 

E rawa ni tokoni me cakacaka tale ena PALM e dua e tiko nona visa vinaka, e tiko e Ostrelia, qai 

sega ni bale vua nona biu cakacaka. 

 

Ke o a biuta na boso e muria na lawa qai soli cakacaka ena yalodina, ena sega ni tokona na tabana 

mo cakacaka tale ena PALM. 

 

Ke ganiti iko 

Ke keitou raica ni ganiti iko, keitou (DEWR) na sagā me dua nomu cakacaka vou ena PALM, ke tiko 

na cakacaka e ganiti iko. 

 

Ia mo kila ni: 

• rawa ni dede na qaravi ni nomu kerekere  

• sega ni yalataki na cakacaka tale 

• na lailai beka na vanua mo cakacaka kina 

• o na toki beka se duatani na mataqali cakacaka. 

 

Kere veivuke se vakasala 

Ke sa mudu nomu cakacaka ena PALM, vinaka mo tarā na tabana ni veitokoni ni PALM mo 

veivosakitaka kina se sala cava me murī. 

 

• Talevoni: (1800 51 51 31) 

• Imeli: (palm@dewr.gov.au).   

 

E rawa tale ga ni ratou tarā na tabana qo na isoqosoqo eso se itaukei ni cakacaka me ratou vukei 

iko kina. 

